
垣等不正救請罪之　上曰齊王凶悖縱恣性習使然朕

與王君臣兄弟出之囹圄寵以爵祿恩禮渥洽誠心溫詞

開諭至六七不悛敎授柰王何況垣等皆先自歸發其事

可勿論槫留京亦有怨言乃召其諸子至京父子並奪爵

爲庶人安置廬州

六月回回結思牙進玉碗　上不受命禮部賜鈔遣歸○

雲南西南夷大古剌小古剌等部落皆來朝貢詔置宣撫

使司二長官司五以統之先是中官楊瑄與雲南千户孟

景賢賫詔往撫諭諸夷至大小古剌及其鄰境諸番日威

馬撒曰茶山曰底板曰孟倫曰八家塔等處皆遣使隨瑄

等人朝貢方物且言古剌等部皆在西南極邊自昔不通

中國今天朝遣官宣布恩命人民皆願內屬乞設官統理

仍招論旁近未附之民從之于是以大古剌酋撥的那浪

匠馬撒西臘罔怕並爲宣撫使餘皆授長官司長官遣官

賫誥印勑符往賜之

　〈按二宣慰五長官今一統志官制皆不載豈非以其荒遐之洆後終不能通也與〉

上視朝罷御右順門召成國公朱能新城侯張輔謂之曰

安南黎賊罪大惡極天地所不容今命汝等將兵討之汝

等由廣西入西平侯由雲南入度用師幾何能等對曰臣

聞仁不可爲衆也仁義之師天下無敵臣等奉揚天威當

--

一鼓掃滅師之多寡惟　上所命　上壯之

七月大發兵征討安南黎賊命成國公朱能佩征夷將軍

印充總兵官鎮守雲南西平侯沐晟爲左副將軍新城侯

張輔爲右副將軍豐城侯李彬爲左參將寧陽伯陳旭爲

右參將命兵部尙書劉儁參贊軍事刑部尙書黃福大理

寺卿陳治督軍餉置神機游擊橫海鷹揚驍騎等五將軍

選都督都指揮等官充之共二十五將軍督兵分道進發

命沐晟率四川雲南兵由臨安府蒙日縣入朱能等由廣

西思明府憑祥州入令彼此犄角聲勢相聞協力成功○

上以侍講學士武周文老賜勑致仕乃諭胡廣等朕守藩

時王府官亦有三二人知易者然皆不若周文切實但所

言亦有拘𣻉處葢易在變通不失其正古人隨時從道之

說最得要領惟在虛心以玩之耳又曰爲學不可不知易

只內君子外小人一語人君用之功効不小

閏七月詔建北京宮殿○平江伯陳瑄兼江淮河衛轉運

使

八月　上以甘肅寧夏山西皆近邊可畜馬勑守將宋晟

何福吳高等相擇牧地計議以聞

九月己巳甘露降　孝陵松柏醴泉出神樂觀命中使取

獻宗廟分賜廷臣○户部人材高文雅言時政首舉建文

